
BOSNA I HERCEGOVINA
FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: K-20/05

Novi Travnik, 09.10.2006.godine

U IME FEDERACIJE BOSNE I HERCEGOVINE !

Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća i Slavka Marić kao člana vijeća, te sudija porotnika Dragana Tejić, Hidajete Karić i Josipa Čović kao članova vijeća, uz sudjelovanje Mironije Jozak kao zapisničara, u krivičnom predmtu protiv optuženih Grabus Mersudina i dr. zbog krivičnog djela iz člana 358. stav 1. KZ F BiH i dr., odlučujući o optužnici Federalnog tužilaštva Sarajevo broj Kt-2/02 od 13.09.2002. godine i Kt-2/02 od 31.07.2002. godine, a koju optužnicu je preuzelo i izmijenilo Kantonalno tužilaštvo Travnik pod brojem Kt-759/05 od 21.09.2006.godine, nakon održanog usmenog, javnog i glavnog pretresa dana 03.10.2006.godine u prisutvu optuženih Grabus Mersudina i njegovog branioca Skopljak Enevera advokata iz Zenice, Papić Nike i njegove braniteljice Branke Praljak odvjetnice iz Novog Travnika, Agušević Ramiza i njegove braniteljice Ljiljane Imamović advokata iz Travnika i Kajić Nedima i njegovog branioca Kulenović Ahmeda advokata iz Travnika, zastupnika optužbe Kantonalnog tužioca Vjekoslava Vavre donio, a dana 09.10.2006.godine, predsjednik vijeća u prisustvu optuženih i njihovih branitelja javno objavio slijedeću

P R E S U D U
OPTUŽENI:
1. GRABUS MERSUDIN, zvani „Mesko“, sin Osmana i majke Nevzete rođene Arnautović, rođen u Krpeljićima općina Travnik 07.09.1974.godine, nastanjen u Travniku Šumeće broj 180, oženjen, otac troje mldb.djece, Bošnjak, državljanin BiH,  pismen sa završenom Višom pedagoškom školom, vojsku nije služio (osim dva mjeseca obuke), vodi se u vojnoj evidenciji Stari grad Travnik, nije odlikovan, sa zadnjom plaćom oko 680,00 KM (supruga nije zaposlena), ranije neosuđivan, ne vodi se drugi krivični postupak.
2. PAPIĆ NIKO, sin Stipe i majke Milke rođene Čeko, rođen u Fazlićima općina Travnik 03.02.1963.godine, nastanjen u Novoj Biloj bb, Hrvat, državljanin BiH, policajac zaposlen u PU Travnik, oženjen, otac troje mldb.djece, pismen sa završenim V stupnjem Šumarsko prerađivačke škole, JNA služio 1983. godine u Požarevcu, bio pripadnik HVO, vodi se u VE Travnik, odlikovan od HVO-a, sa zadnjom plaćom oko 600,00 KM, ranije neosuđivan, ne vodi se drugi krivični postupak.
3. AGUŠEVIĆ RAMIZ, zvani „Mišel“, sin Naile rođene Agušević, rođen 24.12.1968. godine u Gornjoj bojni općina Travnik, nastanjen u Travniku ul. Đikin Sokak br. 30/a, Bošnjak, državljanin BiH, metalostrugar, bez zaposlenja, otac troje mldb.djece, pismen sa završenim zanatom, JNA služio 1987. godine u Prištini, a bio pripadnik Armije BiH, povremeno ostvaruje prihode na građevini u prosjeku od 1.000,00 KM, ranije osuđivan kod Višeg suda u zenici pod brojem K-132/96 od 09.04.1997. godine zbog krivičnog djela iz člana 148. stav 1. KZ BiH, uslovna osuda, jedna godina zatvora, rok provjere dvije godine, ne vodi se drugi krivični postupak.
4. KAJIĆ NEDIM, zvani „Kaja“ sin Hakije i majke Sadete rođene Fazlić, rođen 14.07.1975.godine u Travniku, nastanjen u Gornje Osoje broj 54/a, Bošnjak, državljanin BiH, elektrotehničar telekomunikacija, nezaposlen, razveden, bez djece, pismen sa završenim III stepenom tehničke škole, bio u Armiji BiH, vodi se u VE Travnik ,80%  ratni vojni invalid, izdržava se od penzije u visini od 130,00 KM, ranije osuđivan kod Opštinskog suda u Travniku K-79/00 od 09.11.2001. godine (pravosnažno 28.11.2001.godine), kazna zatvora tri mjeseca, uslovno dvije godine, kod Opštinskog suda Travnik broj K-239/01 od 07.03.2002. godine, zbog krivičnog djela iz člana 252. stav 1. KZ F BiH, na kaznu zatvora u trajanju od jedne godine, ne vodi se drugi krivični postupak. 
K R I V I   S U

Što su:

Grabus Mersudin obavljajući poslove krim.inspektora za suzbijanje privrednog kriminala, a Papić Niko krim. Inspektora za suzbijanje organiziranog kriminala u odjelu krim.policije Policijske uprave Travnik, u sklopu kojih poslova su bili zaduženi za otkrivanje i spriječavanje zloupotrebe droga, nakon predhodnog dogovora da korištenjem ovlašćenja koja su imali u sklopu obavljanja navedenih poslova i s njim u vezi korišćenja statusa, pribavljaju sebi protupravnu imovinsku korist, od početka 2002. godine nabavljali opojnu drogu „Cannabis“ na neutvrđeni način od nepoznatih osoba, nakon čega je Grabus Mersudin u cilju realizacije opisanog dogovora, a obzirom da su u sklopu poslova koje su obavljali imali saznanja o osobama koje uživaju drogu ili se bave njenim rasturanjem na području Srednjobosanskog kantona, u veljači/februaru mjesecu 2002. godine u PU Travnik uz znanje i u prisutnosti Papić Nike nudio Luković Almiru da za njih prodaje po 100 gr opojne droge „cannabis“ po cijeni od 200,00 KM, na šta Luković nije pristao, pa da bi ga na to prinudili tokom mjeseca travnja/aprila silom odvezli službenim vozilom na planinu Vlašić do Koričanskih stijena i ponovo tražili da za njih prodaje drogu, prijeteći mu da će mu namjestiti neku količinu droge zbog koje će otići u zatvor ukoliko odbije pri čemu ga je Grabus Mersudin udario otvorenim dlanom u predjelu lica više puta, na koju ponudu Luković ponovo nije pristao, nakon čega je Grabus Mersudin u više navrata krajem aprila/travnja i početkom maja/svibnja 2002. godine stupio u kontakt sa Agušević Ramizom ponudivši mu da zajedno rade tako što bi Agušević Ramiz nalazio osobe kojima bi, nakon što od Grabus Mersudina i Papić Nike preuzme 1 kg droge „cannabis“, istu prodavao i obezbjeđivao uključenje i drugih preprodavaca u dalju prodaju, prenošenjem i posredovanjem, kojom opojnom drogom bi ih njih dvojica snabdjevala korištenjem svojih ovlaštenja, a osobama koje pristanu na dalju preprodaju droge obezbjeđivali maksimalnu sigurnost na „terenu“, pa je Agušević Ramiz pristao na takvu ponudu uz dogovor da od prodate opojne droge Gragus Mersudin i Papić Niko dobivaju po 700,00 KM, a da Agušević Ramiz 600,00 KM zadrži za sebe, te je dana 08.05.2002. godine, nakon konačnog dogovora u kafiću „Mersi“, u blizini Gimnazije u Travniku sastao se sa Grabus Mersudinom od kojeg je vjerujući da se radi o ugovorenoj količini preuzeo opojne droge „Cannabis“ u količini od 980 gr, presovane u kocku i umotane smeđom selotejp trakom uz dogovor da im novac preda nakon njene prodaje, koju drogu je Agušević Ramiz potom podijelio i prepakovao na 10 jednakih dijelova težine oko 100 gr od kojih je 5 pakovanja sredinom mjeseca maja/svibnja predao radi dalje prodaje po 200,00 KM za jedno pakovanje, sačinivši o tome evidenciju na karo papiru i to Luković Almiru, Akeljić Senadu, Kajić Nedimu, Dautović Ramizu i Kovačević Adnanu, kojem je nekoliko dana prije prodaje, uz dogovor da novac od prodate droge preda njemu kako bi on isti novac potom predao Grabusu i Papiću, dolazio na vrata zajedno sa Grabusom koji mu je te prilike garantirao da neće pasti odnosno biti otkriven ukoliko bude radio sa njima, dok je Agušević nudio i Smajić Mevludinu da od njega preuzima drogu i dalje je preprodaje, garantirajući mu sigurnost, jer on drogu nabavlja od policajaca, što je Smajić odbio, pa je Kajić Nedim po prijemu 100 gr droge „Cannabis“ nastavio istu rasturati i uživati tako što je predhodno prepakovao u manje paketiće pri čemu je znao da tu drogu Agušević nabavlja od Grabusa i Papića, a također oko 22.05.2002. godine u PU Travnik Grabus Mersudin je ponudio Filipović Mahiru da za njega i Papića prodaje opojnu drogu „Cannabis“ na šta je Filipović Mahir pristao, a zatim o tome obavijestio zamjenika Općinskog javnog tužioca Ferizović Bekira kao i ovlaštena lica F MUP Sarajevo čiji je postao saradnik, pa je oko 25.05.2002.godine na lokalnom putu u selo Ovčarevo općina Travnik, vjerujući da se radi o predhodno ugovorenoj količini od 1 kg kupio i preuzeo opojnu drogu „Cannabis“ od Grabus Mersudina u količini od 995,702 gr presovane u kocku i umotane u smeđu selotejp traku za koju je po prodaji trebao platiti 1.500,00 KM i koju drogu je predao općinskom javnom tužiocu Bradić Mehi, pa je za tu drogu dana 27.05.2002. godine u naselju Kalibunar u Travniku Grabus Mersudinu predao iznos od 1.000,00 KM uz dogovor da mu preostali iznos preda za par dana, a dana 01.06.2002. godine na lokalnom putu Guča Gora općina Travnik Filipović Mahir je od Grabus Mersudina, vjerujući da se radi o istoj ugovorenoj količini kupio po istoj cijeni opojne droge „Cannabis“ u količini od 957,003 gr, kojom prilikom mu je predao novac također u iznosu od 1.000,00 KM u apoenima od po 10,00 i 20,00 KM  uz dogovor da mu preostali iznos preda za par dana, kada je u neposrednoj blizini lica mjesta Grabus Mersudin lišen slobode od strane ovlaštenih osoba F MUP,

Dakle Grabus Mersudin i Papić Niko u saizvršilaštvu kao službene osobe iskorištavanjem svog službenoj položaja  pribavili sebi imovinsku korist, a u saizvršilaštvu sa Agušević Ramizom i Kajić Nedimom neovlašteno prodavali i nudili na prodaju supstancu koja je proglašena za opojnu drogu.
Čime su  Grabus Mersudin i Papić Niko u saizvršilaštvu počinili krivično djelo zloupotrebe položaja ili ovlasti iz člana 358. stav 1.  u vezi sa članom 23. ranijeg KZ F BiH kao važećeg Zakona u vrijeme izvršenja djela u sticaju sa krivičnim djelom nedozvoljene proizvodnje i stavljanja u promet opojnih droga iz člana 252. stav 1. u vezi sa članom 23.  istog Zakona, a Agušević Ramiz i Kajić Nedim isto krivično djelo nedozvoljene proizvodnje i stavljanja u promet opojnih droga iz člana 252. stav 1. u vezi sa članom 23. ranijeg KZ F BiH,
Pa sud optuženom Grabus Mersudinu i Papić Niki na osnovu istih zakonskih propisa za krivična djela počinjena u sticaju primjenom člana 46. stav 1. i stav 2. tačka 2. ranijeg KZ F BiH pojedinačno utvrđuje:

A/ GRABUS MERSUDINU
a/1. za krivično djelo zloupotrebe položaja ili ovlasti iz člana 358. stav 1. ranijeg KZ F BiH kaznu zatvora u trajanju od 1 (jedne) godine.
a/2. za krivično djelo neovlaštene proizvodnje i stavljanja u promet opojnih droga iz člana 252. stav 1. ranijeg KZ F BiH  kaznu zatvora u trajanju od 2 (dvije) godine i 2 (dva) mjeseca.
B/ PAPIĆ NIKI

b/1. za krivično djelo  zloupotrebe položaja ili ovlasti iz člana 358. stav 1. ranijeg KZ F BiH kaznu zatvora u trajanju od 6 (šest) mjeseci.
b/2. za krivično neovlaštena proizvodnja i stavljanje u promet opojnih droga iz člana 252. stav 1. ranijeg KZ F BiH kaznu zatvora u trajanju od 1 (jedna) godina i 8 (osam) mjeseci.
Nadalje, sud okrivljene Grabus Mersudina i Papić Nike daljom primjenom člana 46. ranijeg KZ F BiH, a okrivljene Agušević Ramiza i Kajić Nedima na osnovu zakonskog propisa za krivično djelo za koje su oglašeni krivim uz primjenu člana 41. tačka 2. i člana 42. stav 1. tačka 3. ranijeg KZ F BiH u odnosu na Kajić Nedima 

O S U Đ U J E
Grabus Mersudina na jedinstvenu kaznu zatvora u trajanju od 3 (tri) godine.

Papić Niku na jedinstvenu kaznu zatvora u trajanju od 2 (dvije) godine.

Agušević Ramiza na kaznu zatvora u trajanju od 1 (jedna) godina i 3 (tri) mjeseca.

Kajić Nedima na kaznu zatvora u trajanju od 6 (šest) mjeseci.

Na osnovu člana 48. stav 1. ranijeg KZ F BiH optuženima se u izrečene kazne ima uračunati vrijeme koje su proveli u pritvoru i to: za Grabus Mersudina, Papić Niku i Agušević Ramiza u periodu od 01.06.2002. godine do 02.12.2002. godine, a za Kajić Nedima u periodu od 01.06.2002. godine do 18.07.2002. godine.
Na osnovu člana 66. stav 1. ranijeg KZ F BiH optuženima Grabus Mersudinu i Papić Niki izriče se mjera sigurnosti zabrane vršenja poziva kriminalističkog inspektora i drugih poslova vezanih za rad u policijskim organima u trajanju od 5 (pet) godina počev od dana pravosnažnosti presude u koje trajanje se ne uračunava vrijeme provedeno na izdržavanju kazne zatvora.

Na osnovu člana 252. stav 4. ranijeg KZ F BiH od okrivljenih se oduzimaju slijedeće količine opojnih droga i to:

Od Grabus Mersudina 0,614 gr opojne droge „Cannabis“,

Papić Nike 0,036 gr opojne droge „Cannabis“

Agušević Ramiza 652,386 gr opojne droge „Cannabis“,
Kajić Nedima 22,587 gr opojne droge „Cannabis“, 

a na osnovu člana 68. st. 2. ranijeg KZ F BiH  od Filipović Mahira  se oduzima 1.952,705 gr opojne droge „Cannabis“.

Na osnovu člana 111. stav 1. ranijeg KZ F BiH od okrivljenog Grabus Mersudina trajno se  oduzima 1.000,00 KM (hiljadu KM) koji novac je od okrivljenog privremeno oduzet potvrdom F MUP broj 12/6-Sl/02 od 01.06.2002.godine pod rednim brojevima 11 i 12 u apoenima od po 20,00 i 10,00 KM. 
Na osnovu člana 91. stav 1. bivšeg ZKP optuženi se obavezuju da snose troškove krivičnog postupka o čijoj visini će za svakog od optuženih sud donijeti posebno rješenje.

Nasuprot tome, na osnovu člana 345. tačka 3. bivšeg ZKP 

OPTUŽENI:

 GRABUS MERSUDIN i PAPIĆ NIKO
OSLOBAĐAJU SE OD OPTUŽBE

Da su tokom mjeseca travnja/aprila službenim vozilom odvezli Luković Almira na planinu Vlašić do Koričanskih stijena  gdje ga je Grabus Mersudin u prisutnosti Papić Nike udario otvorenim dlanom  u predjelu lica više puta,

Čime da su u saizvršilaštvu počinili krivično djelo zlostavljanja u vršenju službe iz člana 189. u vezi sa članom 23. ranijeg KZ F BiH kao važećeg Zakona u vrijeme izvršenja djela.

Na osnovu člana 92. stav 1. bivšeg ZKP troškovi krivičnog postupka koji se odnose na navedeno krivično djelo padaju na teret sredstava suda.  

